
ÍSLAND 2012  
Mannréttindaskýrsla 
 
SAMANTEKT 
Ísland er lýðveldi með þingbundinni stjórn. Forsetinn er 
þjóðhöfðingi landsins.  Forsætisráðherra, oftast leiðtogi 
stærsta flokksins, er æðsti maður ríkisstjórnar.  Alþingi 
starfar í einni deild.  Ólafur Ragnar Grímsson var 
endurkjörinn forseti 30. júní í frjálsum kosningum. Eftir 
frjálsar alþingiskosningar árið 2009, stofnuðu Samfylkingin 
og Vinstri-grænt framboð bandalag undir forystu Jóhönnu 
Sigurðardóttur forsætisráðherra. Öryggissveitir heyra undir 
borgaraleg yfirvöld. 
 
Mikilvægustu mannréttindavandamál sem greint var frá á 
árinu voru m.a. ofbeldi gegn konum og börnum. Yfirvöld 
vistuðu í nokkrum tilfellum unglinga í klefum með fullorðnum 
og fanga sem biðu dóms með afplánunarföngum. Aðlögun 
útlendinga að samfélaginu og þá sérstaklega atvinnulífinu 
hefur gengið hægt, eitthvað var um félagslega mismunun og 
aukna hættu á vinnuslysum ef fólk talaði ekki íslensku. 
 
Önnur mannréttindavandamál voru óhóflega ströng beiting 
laga um meiðyrði og ærumeiðingar, þar sem viðurlög voru 
síðar felld niður eftir áfrýjun, hægfara og hugsanlega 
handahófskennt ferli í veitingu hælis, viðkvæm vegna 
hagsmunaárekstra, eitthvað var um mismunun gegn 
einstaklingum með fötlun hvað varðar atvinnu og aðgang að 
opinberum stöðum. 
 
Engar fregnir bárust af misnotkun valds í öryggisþjónustu né 
annarstaðar að hálfu stjórnvalda.  
 
1. Hluti Virðing fyrir réttindum einstaklings, þ.m.t. 
frelsi frá: 
 
a. Handahófskenndum eða ólöglegum aftökum 

Engar tilkynningar voru skráðar um handahófskenndar eða 
ólöglegar aftökur fyrirskipaðar af ríkisstjórninni eða 
umboðsmönnum hennar.  
 
b. Mannshvörf 
 
Engar tilkynningar voru skráðar um mannshvörf runnin af 
pólitískum rótum. 
 
c. Pyndingar, aðrar grimmilegar, ómanneskjulegar 
eða niðurlægjandi meðferðir eða refsingar 
 
Stjórnarskráin og lögin banna slíkar aðgerðir, engar 
tilkynningar bárust um að embættismenn ríkisins beittu 
þeim. 
 
Aðbúnaður í fangelsum og gæsluvarðhaldi 
 
Aðbúnaður í fangelsum og gæsluvarðhaldi stóðst almennan 
alþjóðlegan staðal. Stjórnvöld heimiluðu heimsóknir óháðra 
mannréttindaeftirlitsmanna.   
 
Aðbúnaður: Daglegt meðaltal afplánunarfanga á árinu var 
156 og daglegt meðaltal gæsluvarðhaldsfanga var 
23.  Fangelsin gátu vistað 163 fanga.  Í júní opnuðu 
stjórnvöld fangelsi að Sogni á Suðurlandi með 20 
vistirýmum. Stórnvöld ráku fangelsi með lágmarks 
öryggisgæslu fyrir kvenfanga, vegna þess hve fáar konur 
voru fangelsaðar (fimm að meðaltali) voru nokkrir karlfangar 
einnig vistaðir þar.  Karlfangarnir voru undir ströngu eftirliti 
og höfðu einungis samskipti við kvenfanga á almennum 
svæðum, klefadeildir voru aðskildar. Venjulega voru ungir 
lögbrjótar ekki vistaðir í fangelsum heldur á stofnunum 
reknum af Barnaverndarnefnd. Í fjórum tilvikum voru börn 
vistuð í fangelsum með fullorðnum, þar sem ekki var fyrir 
hendi sérstök aðstaða fyrir unglinga í 
fangelsiskerfinu.  Gæsluvarðhaldsfangar voru vistaðir með 

afplánunarföngum, nema í þeim tilfellum þar sem yfirvöld 
fóru fram á einangrun gæsluvarðhaldsfanga.  Einn fangi lést 
í fangelsi á árinu,  tveir meðfangar voru grunaðir um að eiga 
þátt í dauða fangans.  Málið var enn í rannsókn í lok 
ársins. Fangar höfðu aðgang að drykkjarhæfu vatni. 
 
Þegar aðalfangelsið á Litla Hrauni eða 
gæsluvarðhaldsaðstaðan í Reykjavík voru yfirfull, voru 
gæsluvarðhaldsfangar vistaðir í fangageymslum lögreglu 
víðs vegar um land.  Vegna skorts á fangelsisrými á árinu 
voru 446 dæmdir einstaklingar á biðlista eftir að hefja 
afplánun.  
 
Stjórnun: Fangelsismálastofnun sá um og hélt skrár til að 
tryggja að fangar afpláni ekki lengri dóm en glæpurinn 
verskuldar. Fangelsismálayfirvöld ákveða einnig hvort 
dæmdir menn er hlotið hafa sex mánaða eða skemmri 
fangelsisdóm afpláni dóminn úti í samfélaginu, í 
samfélagsþjónustu , eða innan fangelsisveggja. Mögulegt 
var, að lögbrjótar sem ekki voru taldir hættulegir og fengu 
skilorðisbundinn dóm, væri gert skylt að sinna 
samfélagsþjónustu eða bera rafræn ökklabönd.    
 
Umboðsmaður Alþingis getur að eigin frumkvæði tekið fyrir 
fangelsimál, sem og hann gerði nokkrum sinnum á árinu.  
Yfirvöld heimiluðu föngum og gæsluvarðhaldsföngum að 
leggja fram kvörtun til dómsyfirvalda og umboðsmanns 
Alþingis án ritskoðunar og fara fram á rannsókn á 
trúverðugum ásökunum um ómannúðlegan aðbúað ef þeir 
vildu.  Engar ásakanir um ómannúðlegar aðstæður voru 
lagðar fram á árinu.  Afplánunar- og gæsluvarðhaldsfangar 
höfðu eðlilegan aðgang að gestum og gátu iðkað trú sína 
óhindrað. 
 
Eftirlit: Yfirvöld heimiluðu staðbundnum og alþjóðlegum 
mannréttindahópum, fjölmiðlum og Alþjóðadeild Rauða 
krossins að framkvæma sjálfstæt eftirlit með 
fangelsisaðstæðum. Í september heimsótti sendinefnd frá 

Evrópunefnd Evrópuráðsins um forvarnir gegn pyntingum 
nokkur fangelsi, gæsluvarðhaldssöðvar og geðdeildir á 
landinu.    
 
d. Handahófskenndar handtökur eða gæsluvarðhöld 
 
Stjórnarskráin og lögin banna handahófskenndar handtökur 
og gæsluvarðhöld.   Almennt virtu yfirvöld þessi bönn. 
 
Hlutverk lögreglu og öryggistækjabúnaðar 
 
Ríkislögreglustjóri viðheldur innra öryggi.   Auk þess sér 
Landhelgisgæsla Íslands um almenna löggæslu á sjó.   
Lögreglan og Landhelgisgæslan heyra báðar undir verksvið 
Innanríkisráðuneytisins. 
 
Borgaraleg yfirvöld höfðu virkt eftirlit með lögreglu og 
Landhelgisgæslunni og yfirvöld hafa árangursríkar aðferðir til 
að rannsaka og refsa fyrir misnotkun og spillingu. Engar 
tilkynningar voru um refsileysi varðandi öryggisgæslu á 
árinu.  Framkvæmdastjórn Evrópusambandsins gegn 
kynþáttafordómum og umburðarleysi setti fram í skýrslu 
þann 21. febrúar að það væri ekkert gangverk óháð lögreglu 
og ákæruvaldinu sem sér um rannsókn á ásökunum um 
misferli lögreglu. 
 
Aðferðir við handtökur og meðferð 
gæsluvarðhaldsfanga 
 
Lögreglunni er heimilt að beita handtöku undir ákveðnum 
kringumstæðum; þegar lögreglan telur að lögsæjanlegt brot 
hefur verið framið, þegar lögreglan sér þörf á að fyrirbyggja 
frekari brot eða eyðileggingu á sönnunargögnum, þegar 
lögreglan þarf að vernda grunaðan mann, eða þegar 
einstaklingur neitar að hlýða skipunum lögreglu um að færa 
sig um set.  Lögin eru afdráttarlaus um að einungis þarf 
handtökuskipanir til þess að handtaka einstaklinga sem 

hlýða ekki stefnu um að mæta fyrir rétti eða í fangelsi til að 
hefja afplánun.  
   
Tilkynna þarf handteknum einstaklingum tafarlaust um 
ákærur gegn þeim og þegar á lögreglustöð er komið, eiga 
hinir handteknu rétt á lögfræðiaðstoð, þar með talda 
ríkisveitta gjafsókn.  Yfirvöld verða að tilkynna hendteknum 
einstaklingum um rétt þeirra og færa þá fram fyrir dómara 
innan við sólarhring frá handtöku. Dómari ákveður hvort 
hinn grunaði verði áfram í haldi á meðan á rannsókn 
stendur, dómarinn getur veitt skilorðsbundna lausn úr haldi 
gegn loforði fyrir því að hinn ákærði muni koma fyrir rétt.  
Ekki er fyrir hendi lausn gegn tryggingu. 
  
e. Synjun um sanngjörn opinber réttarhöld 
 
Stjórnarskráin og lögin kveða á um sjálfstæði dómstóla.  
Almennt virtu yfirvöld sjálfstæði dómstóla í reynd. 
 
Réttarfar 
 
Stjórnarskráin og lögin kveða á um rétt á réttlátri 
málsmeðferð og sjálfstæðir dómsstólar framfylgja því 
almennt.  Gengið er útfrá því að sakborningar séu 
saklausir.  Þá ber að upplýsa um sakir gegn þeim tafarlaust 
og í smáatriðum.  Erlendir ríkisborgarar hafa rétt á að fá 
túlk.  Réttarhöld eiga sér tafarlaust stað og eru venjulega 
opinber en dómarar geta lokað þeim ef sakborningur fer 
fram á það eða þegar um ólögráða einstaklinga er að ræða.  
Dómstólar nota ekki kviðdóm heldur er algengt að um 
fjölskipaða dómstóla sé að ræða.  Sakborningar hafa aðgang 
að lögfræðilegri ráðgjöf að eigin vali.  Ríkið greiðir 
lögfræðikostnað fyrir þá sakborninga sem ekki hafa efni á að 
greiða lögfræðikostnað, hinsvegar er þeim sakborningum 
sem dæmdir eru sekir, skylt að endurgreiða ríkinu 
kostnaðinn.  Sakborningar eiga rétt á nægilegum tíma og 
aðstöðu til að undirbúa vörn, vera viðstaddir réttarhöldin, 
standa andspænis vitnum, kynna vitni og sönnunargögn og 

taka þátt í málshöfðuninni.  Þeir og lögmenn þeirra hafa 
aðgang að sönnunargögnum í höndum ríkisins sem við koma 
máli þeirra.  Rétturinn getur ákveðið að leyfa sækjanda að 
kynna sönnunargögn sem lögreglan hefur aflað á ólögmætan 
hátt.   Stefndu hafa rétt á að vera ekki þvingaðir til að bera 
vitni eða játa á sig sök. Stefndu hafa rétt til málskots og sér 
Hæstiréttur fljótt um áfrýjanir. Þessi réttindi ná til allra 
sakborninga án fyrirvara. 
 
Pólitískir fangar 
 
Engar tilkynningar voru um pólitíska fanga. 
 
Starfsreglur héraðsdóms og úrræði 
 
Einstaklingar geta leitað skaðabóta fyrir, eða niðurfellingu 
vegna mannréttindaglæps og þeir geta skotið ákvörðunum 
til Mannréttindadómstóls Evrópu.  Eitt dómskerfi meðhöndlar 
bæði sakamál og einkamál.  Almenningur taldi dómskerfið 
óháð og hlutlaust í einkamálum.  Stjórnsýsluúrræði eru 
einnig fyrir hendi fyrir meint brot. 
 
Ákvarðanir svæðisbundins mannréttindadómstóls 
 
Í júlí úrskurðaði Mannréttindadómstóll Evrópu gegn 
stjórnvöldum í þágu tveggja blaðamanna sem réttarkerfi 
sektaði, hvorn um sig, fyrir ærumeiðingar árið 2008 og 2009 
(sjá kafla 2. a., Frelsi fjölmiðla). Yfirvöld hlýttu dómnum 
tafarlaust og greiddu bætur og málskostnað. 
 
f. Handahófskennd afskipti af friðhelgi einkalífs, fjölskyldu, 
heimilis, eða bréfaskiptum 
 
Stjórnarskráin og lögin banna slíkar aðgerðir, yfirvöld virtu 
almennt þessi bönn í reynd. 
 
Innflytjendalög heimila stjórnvöldum að framkvæma 
húsleitir án undangengis dómsúrskurðar þegar veruleg 

hætta er á að töf gæti teflt rannsókn á innflytjendamisferli í 
hættu. Innflytjendalög heimila stjórnvöldum einnig að fara 
fram á DNA próf án eftirlits dómstóla ef grunur leikur á um 
að um innflytjendamisferli sé að ræða. Það voru engar 
tilkynningar um að DNA próf hafi átt sér stað á árinu. 
 
2. Hluti  Virðing fyrir borgaralegum réttindum, þar 
með talið: 
 
a. Málfrelsi og fjölmiðlafrelsi 
 
Stjórnarskráin og lögin kveða á um málfrelsi og 
fjölmiðlafrelsi. Stjórnvöld virtu almennt þessi réttindi í 
reynd. Sjálfstæðir fjölmiðlar, virkt dómskerfi og lýðræðislegt 
stjórnmálakerfi tryggja til samans málfrelsi og fjölmiðlafrelsi. 
 
Lögin ákvarða sektir og fangelsun allt að þremur mánuðum 
fyrir einstaklinga sem sakfelldir eru fyrir að hæða 
opinberlega eða fyrir að gera lítið úr trúarlegum kenningum 
virkra trúarlegra stofnana sem eru skráðar í landinu.  Lögin 
ákvarða einnig sektir og fangelsun í allt að tveimur árum 
gegn hverjum þeim sem opinberlega hæðist að, ærumeiðir, 
móðgar, hótar, eða á hvern annan hátt ræðst opinberlega 
gegn einstaklingi eða hópi á grundvelli þjóðernis, húðlitar, 
þjóðflokks, trúar eða kynhneigðar.  Engar skýrslur komu 
fram sem voru þess eðlis að ríkið hefði brotið gegn þeim 
lögum á árinu. 
 
Frelsi fjölmiðla: Óháðir fjölmiðlar voru almennt virkir og létu 
í ljós margs konar skoðanir án takmarkana, samt sem áður 
var tilkynnt um tilvik frá fyrri árum þar sem blaðamenn voru 
kærðir fyrir ærumeiðingar fyrir að nota beinar tilvitnanir úr 
viðtölum í fréttaflutingi sínum. 
   
Mannréttindadómstóll Evrópu úrskurðaði í júlí að ríkinu bæri 
að greiða skaðabætur til tveggja blaðamanna, Bjarkar 
Eiðsdóttur og Erlu Hlynsdóttur, þar sem dómstólar landsins 
höfðu skipað þeim að greiða skaðabætur fyrir meiðyrði í 

tveimur blaðagreinum sem þær skrifuðu um tvo 
nektarklúbba árin 2007 og 2009.  Mannréttindadómstóllinn 
úrskurðaði að það væri ekki sanngjarnt hlutfall milli 
takmarkana  sem hérðasdómur lagði á tjáningarfrelsi 
stefndu og lögmæt markmið þeirra sem blaðamanna. 
 
Athafnamaðurinn, Jón Ásgeir Jóhannesson áfrýjaði í febrúar 
sýknudómi Héraðsdóms Reykjavíkur á hendur Svavari 
Halldórssyni, fréttamanni á Ríkisútvarpinu, vegna 
meiðyrðamáls sem stafaði af meintu hlutverki Jóns Ásgeirs í 
hruninu árið 2008.  Hæstiréttur úrskurðaði Jóni Ásgeiri í hag 
í nóvember og gerði Svavari að greiða Jóni 300,000 krónur í 
skaðabætur.  
 
Frjáls aðgangur að alþjóðanetinu 
 
Engar ríkishömlur vegna aðgangs að alþjóðanetinu voru 
skráðar né trúverðugar fréttir af eftirliti stjórnvalda með 
spjallrásum eða netpósti án eftirlits dómstóla.  Samkvæmt 
upplýsingum frá Íslenskum Staðli, höfðu um það bil 95 
prósent heimila aðgang að alþjóðanetinu og 95 prósent 
borgara notuðu alþjóðanetið.   
 
Akademískt frelsi og menningarviðburðir 
 
Engar hömlur af hálfu ríkisins voru lagðar á akademískt frelsi 
eða menningarviðburði voru skráðar á árinu. 
 
b. Funda- og félagafrelsi 
 
Stjórnarskráin og lögin kveða á um funda- og félagafrelsi.  
Stjórnvöld virtu þessi réttindi almennt í reynd. 
 
c. Trúfrelsi 
 
Hægt er að nálgast upplýsingar um trúfrelsi á síðu 
Bandaríska Utanríkisráðuneytisins International 
Religious Freedom Report á www.state.gov/j/drl/irf/rpt/ . 

http://translate.google.com/translate?hl=en&prev=_t&sl=en&tl=is&u=http://www.state.gov/j/drl/irf/rpt/

d. Ferðafrelsi, vegalausir einstaklingar innanlands, 
verndun flóttamanna og einstaklinga án ríkisfangs 
 
Stjórnarskráin kveður á um frelsi til flutnings innanlands, 
ferðalaga til útlanda, flutning fólks úr landi og heimsendingu.  
Stjórnvöld virtu almennt þennan rétt í reynd.   Ríkið vann í 
samvinnu við Flóttamannastofnun Sameinuðu þjóðanna og 
annarra mannúðarsamtaka við að veita flóttamönnum, 
hælisleitendum, einstaklingum án ríkisfangs og annarra 
einstaklinga í neyð, vernd og aðstoð.  
 
Verndun flóttamanna 
 
Aðgangur að hæli: Lögin í landinu kveða á um veitingu hælis 
fyrir flóttamenn.  Stjórnvöld hafa komið á kerfi sem veitir 
flóttamönnum vernd.  Yfirvöld hafa engan ákveðinn kvóta 
fyrir hve marga flóttamenn ber að taka á móti.  Tekið var á 
móti níu afgönskum flóttamönnum í gegnum 
Flóttamannastofnun Sameinuðu þjóðanna á árinu.  
Hælisbeiðnir tóku stundum eitt ár eða lengur.  
 
Innanríkisráðherrann skipar forstöðumann 
Útlendingastofnunar, sem er jafnframt fyrsti úrskurðaraðili 
gagnvart hælisleitendum. Einhverjir hafa fullyrt að þessi 
valdaskipan geti valdið hagsmunaárekstrum Þar sem 
hælisleitendur verða að áfrýja synjunum til 
innanríkisráðuneytisins.  Ef hælisleitendur fá synjun á þessu 
stigi, þá geta þeir skotið máli sínu til dómstóla.  Í 
febrúar skýrslu Upplýsingakerfis evrópskra sakaskráa var 
einnig bent á þetta, þar sagði að hælisleitendur höfðu enga 
möguleika á að áfrýja synjun til sjálfstæðs og óvilhalls 
dómstóls sem hefði vald til að taka til greina efnisatriði 
málsins. 
 
Málsvarar mannréttinda gagnrýndu lögin þar sem þau 
skilgreina ekki hvaða “mikilvæga mannréttindaástæða” 
verður að vera til staðar til að umsóknin gefi rétt á 

tímabundnu dvalarleyfi og leyfi til að stunda vinnu. Þannig 
færðu þeir rök fyrir möguleika á handahófs 
ákvörðunum. Þessi tvíræðni, ásamt þeirri lágu tölu af 
samþykktum umsóknum um hæli, gaf til kynna hversu óljóst 
það var sem stjórnvöld tóku tillit til við úrlausn umsókna 
hælisleitenda. Lögin bjóða uppá hraðari synjun þeirra 
umsókna sem virðast ekki vera á "rökum reistar." 
 
Öruggt upprunaland / viðkomuland: Landið fylgir Dyflinnar-
reglugerð ESB sem gerir ráð fyrir að senda megi flóttamenn 
og hælisleitendur til baka til þess lands sem þeir komu fyrst 
til á því svæði sem Dublinar reglugerðin tekur til. 
 
Aðgangur að grunnþjónustu: Málsvarar mannréttinda 
gagnrýndu lögin fyrir að leyfa ekki skráningu hælisleitenda í 
opinbera heilbrigðiskerfið fyrr en sex mánuðum eftir að 
yfirvöld veittu hæli. Hins vegar fengu flóttamenn sem 
stjórnvöld ákváðu að taka á móti, á grunni mats 
Flóttamannastofnunar Sameinuðu þjóðanna á heildar 
búferlaflutninga þörf (flóttamannakvóta), aðgang að kerfinu 
strax við komuna til landsins. 
 
3. Hluti Virðing fyrir stjórnmálalegum rétti: Réttur 
ríkisborgara til að breyta ríkisstórn landsins 
 
Stjórnarskráin veitir ríkisborgurum rétt til að breyta 
ríkisstjórn þeirra á friðsamlegan hátt.  Ríkisborgarar landsins 
nýttu sér þennan rétt með reglubundunum, frjálsum og 
sanngjörnum kosningum byggðum á almennum 
kosningarétti. 
 
Kosningar og stjórnmálaþátttaka. 
 
Nýlegar Kosningar: Þann 30. júní var forsetinn endurkjörinn 
í frjálsum og sanngjörnum kosningum.  Frjálsar og 
sanngjarnar þingkosningar voru haldnar í landinu árið 2009. 

Þátttaka kvenna og minnihlutahópa:  25 af 63 þingsætum á 
Alþingi voru skipuð konum.   Forseti Alþingis og fjórir af sex 
staðgenglum hans vour konur.  Fjórar konur voru í átta 
manna ríkisstjórn þ.m.t. forsætisráðherra.  Tveir af 12 
hæstaréttardómurum og 19 af 46 héraðsdómurum voru 
konur.  Engir meðlimir minnihlutahópa áttu sæti á Alþingi 
eða í ríkisstjórninni. 
 
4. Hluti Spilling og skortur á gegnsæi ríkisvaldssins 
 
Lögin kveða á um refsingu gegn spillingu opinberra 
embætismanna og fór ríkisvaldið almennt eftir þessum 
lögum í raun. Það voru engar skýrslur um spillingu 
stjórnvalda á árinu. 
  
Flestir opinberir embættismenn voru ekki skyldaðir til að 
upplýsa um fjárhag sinn. Þingmenn þurfa að tilkynna 
fjárhagslega hagsmuni sína til Forsætisnefndar Alþingis og 
sérhver aðili gerði svo. Engin stofnun sér um að fylgjast með 
og sannreyna upplýsingarnar. Það voru engin glæpsamleg- 
eða stjórnsýslu viðurlög við vanefndum. Upplýsingaskyldan 
nær ekki til eigna og tekna maka né ófjárráða barna.  
  
Skrifstofa ríkislögreglustjóra og embætti sérstaks 
saksóknara eru ábyrgir fyrir að rannsaka 
spillingarmál. Ríkisendurskoðun endurskoðar ríkisstofnanir 
og fyrirtæki og staðfestir reikningsskil þeirra, skoðar 
hagkvæmni, skilvirkni og árangur af opinberum útgjöldum 
og hvort almannafé sé eytt eins og Alþingi ákveður.    
Ríkisendurskoðun metur líka árangur af innra eftirliti 
ríkisstofnana. Þessar stofnanir unnu ekki á virkan hátt úti í  
samfélaginu, en unnu sjálfstætt og á áhrifaríkan hátt. 
  
Samkvæmt lögum hefur almenningur aðgang að opinberum 
upplýsingum og bauð hið opinbera uppá slíkan aðgang í raun 
bæði fyrir ríkisborgara og aðra, þar á meðal erlenda 
fjölmiðla.   

Í einstaka tilfellum hafnaði ríkið löglegum beiðnum um 
upplýsingar á grundvelli þagnarskyldu. Stjórnsýsluleg 
viðurlög voru við trúnaðarbrotum.  Ríkið gaf lagaleg rök fyrir 
höfnunum.   Starfsmenn ráðuneyta hlutu þjálfun í 
Stjórnsýsluskóla Stjórnarráðs Íslands um hvernig á að 
hvetja til  skilvirkrar notkunar á upplýsingalögum. 
 
5. Hluti Viðhorf ríkisins varðandi alþjóðlegar 
rannsóknir  óháðar stjórnvöldum á meintum 
mannréttindabrotum 
  
Nokkrir innlendir og alþjóðlegir mannréttindahópar störfuðu 
að rannsóknum mannréttindamála og gáfu út niðurstöður 
sínar án nokkurra hafta að hálfu ríkisins.  Opinberir 
embættismenn voru samvinnuþýðir og tóku vel í skoðanir 
þeirra.   
  
Gæsla mannréttinda á vegum ríkisins : Umboðsmaður 
Alþingis, kjörinn af Alþingi til fjögurra ára, tryggir réttindi 
borgaranna til að hljóta jafna og hlutlausa meðferð í 
samskiptum sínum við opinbera aðila. Umboðsmaðurinn 
hefur jafnframt eftirlit með stjórnsýslu ríkis- og 
bæjaryfirvalda.  Umboðsmaður Alþingis er í starfi sínu öllum 
óháður, þar á meðal Alþingi. Einstaklingar gátu kært 
ákvarðanir, framkvæmdir og hátterni opinberra starfsmanna 
svo og opinberar stofnanir til umboðsmanns 
Alþingis.    Umboðsmaður Alþingis getur krafist opinberra 
skýrslna, skjala og skráa; boðað embættismenn í 
vitnaleiðslur; og fengið aðgang að húsnæði hins 
opinbera.  Almennt urðu ríkisstofnanir við kröfum 
umboðsmannsins um upplýsingar og skjöl innan eðlilegra 
tímamarka.  Þó að tillögur umboðsmannsins séu ekki 
bindandi fyrir yfirvöld, varð ríkisvaldið almennt við þeim.  
  
Allsherjar- og menntamálanefnd Alþingis annast 
lagasetningu og umsjón með mannréttindum í landinu.  

6. Hluti Mismunun, þjóðfélagsleg misnotkun og 
mansal 
  
Stjórnarskráin og lögin banna mismunun á grundvelli 
kynþáttar, kynferðis, kynhneigðar, fötlunar, tungu og 
félagslegrar stöðu.  Þessi bönn eru útfærð í mismunandi 
lögum sem ríkisvaldið framfylgdi í raun.   Eftir heimsókn 
framkvæmdastjóra mannréttindamála Evrópusambandssins, 
Thomas Hammarberg, 7-9. janúar, fullyrti hann að 
jafnréttisákvæðin í lögunum vernduðu ekki alla varnarlausa 
einstaklinga að sama skapi og að einstaklingar með fötlun, 
aldraðir, einstaklingar í trúar- og kynþáttaminnihlutahópum 
svo og kynskiptingar myndu njóta góðs af öflugri vernd gegn 
mismunun. 
  
Konur 
 
Nauðgun og Heimilisofbeldi: Nauðgun ber hámarks refsingu 
16 ára fangelsisdóm.  Að jafnaði voru dómar gegn 
nauðgunum fangelsisvist í eitt til þrjú ár. Lögin fjalla ekki 
beint um nauðgun innan hjónabands. Undanfarin ár hafa 
Stígamót tekið eftir að fjöldi naugana hefur aukist stöðugt 
hraðar en fjöldi sakfellinga.   
  
Samkvæmt nýjustu tölum lögreglunnar voru 128 nauðganir 
tilkynntar á árinu 2011.  Á því ári voru 22 nauðgunarmál 
tekin fyrir hjá dómstólum.  Átta mál enduðu með sakfellingu 
(þrjú mál biðu meðferðar Hæstarétts).  Árið 2010 náðist 
sakfelling í 13 af 23 málum sem fóru fyrir 
rétt.  Aðgerðasinnar héldu áfram að kvarta yfir því að 
sönnunarbyrði í nauðgunarmálum væri of þung og væri til 
þess gerð að telja kjark úr fórnarlömbum til að skýra frá 
nauðgunum og letja yfirvöld til lögsóknar. Stjórnvöld hafa  
ekki brugðist formlega við þessum áhyggjum. 
  
Þótt lögin banni heimilisofbeldi, hélt ofbeldi gegn konum 
áfram að vera vandamál.  Viðurlög gegn heimilisofbeldi geta 
verið allt frá sekt og upp í 16 ár í fangelsi, en það fer eftir 

hverskonar ofbeldi var framið. Að auki heimila lögin 
dómurum að hækka refsingu einstaklinga sem frömdu 
ofbeldi gegn þeim manneskjum sem þeir bjuggu með eða 
voru að öðru leyti í nánum tengslum við. Hins vegar voru 
engin heimilisofbeldismál meðhöndluð af dómurum þar sem 
þeir úrskurðuðu þyngri dóma.  Einn virtur aktívisti lýsti yfir 
áhyggjum af því að dómar voru of vægir og of fáir. 
  
Lögregluyfirvöld tilkynntu 249 tilfelli þar sem rimmur áttu 
sér stað inni á heimilum og 303 tilfelli um heimilisofbeldi til 
skrifstofu ríkissaksóknara árið 2011 samkvæmt nýjustu 
tiltækum upplýsingum.  Nokkrir hafa bent á að mörg tilfelli 
um heimilisofbeldi væru ekki skráð. Framkvæmdastjóri 
mannréttindamála Evrópusambandssins gerði athugsemd 
eftir heimsókn sína í janúar um að ofbeldi gegn konum væri 
“viðvarandi vandamál” í landinu.    
  
Nokkrir staðbundnir mannréttindaeftirlitsmenn röktu ástæðu 
fárra tilkynninga um heimilisofbeldi og kynferðisglæpa til 
fárra sakfellinga og vægra dóma. Í þeim fáu 
heimilisofbeldismálum sem rekin voru fyrir rétti, hélt 
dómurinn áfram að byggja sakfellingarnar á grundvelli 
fordæma og í fáum tilfellum nýtti dómurinn rétt sinn sem 
hann hafði samkvæmt lögum um að fella þyngri 
dóma. Samkvæmt nýjustu tölfræðilegum upplýsingum frá 
Stígamótum árið 2011, höfðu 11, 5 prósent þolendur 
kynferislegs ofbeldis lagt fram kæru. 
  
Fórnarlömb heimilisofbeldis geta farið fram á við lögreglu að 
fjarlægja gerendur af heimili í allt að fjórar vikur í 
senn.  Lögreglan getur einnig lagt á 72-klukkustunda 
lögbann til að hindra ofbeldismenn frá að koma nálægt 
fórnarlambinu og geta dómstólar lengt þetta nálgunarbann í 
allt að eitt ár.  Fórnarlömb kynferðisglæpa áttu rétt á aðstoð 
lögfræðinga við ráðleggingar varðandi rétt þeirra og að 
hjálpa þeim að sækja kærur gegn meintum árásarmönnum, 
hins vegar hefur stór meirihluti fórnarlamba ekki lagt fram 

kærur heldur kosið að sleppa við réttarhöld að hluta, til að 
koma í veg fyrir umtal. 
  
Á árinu leituðu 130 konur aðstoðar í Neyðarmóttöku fyrir 
þolendur kynferðisofbeldis á Landspítala Háskólasjúkrahús 
og 113 konur fengu tímabundið gistingu í Kvennaathvarfinu, 
aðallega vegna heimilisofbeldis.  Kvennaathvarfið veitti 211 
konum ráðgjöf.  
  
Ríkið veitti fjármagn til Stígamóta, Neyðarmóttöku fyrir 
þolendur kynferðisofbeldis á Landsspítalanum og annarra 
stofnana sem aðstoðuðu fórnarlömb heimilis- og 
kynferðisofbeldis.  Auk þess að fármagna að hluta þess 
konar þjónustu veitti ríkið innfluttum konum í 
ofbeldissamböndum hjálp með því að bjóða neyðarhúsnæði, 
ráðgjöf og upplýsingar um lagalegan rétt. 
    
Kynferðisleg áreitni: Tvenn lög banna kynferðislega áreitni.  
Hin almennu hegningarlög banna kynferðislega áreitni og 
kveða á um að brot gegn þeim megi refsa með fangelsisvist 
allt að tveimur árum.  Lögin um jafna stöðu skilgreina 
kynferðislega áreitni í víðara samhengi sem hverskonar 
tegund af óréttlátri og/eða særandi kynferðislegri hegðun, 
líkamlegri, munnlegri eða táknrænni, það er óæskilegri 
hegðun, sem hefur áhrif á sjálfsvirðingu fórnarlambsins og 
heldur áfram þrátt fyrir augljósa vísbendingu þess efnis að 
sú hegðun sé óæskileg.  Lögin krefja atvinnuveitendur og 
yfirmenn stofnana um að gera sérstakar ráðstafanir til að 
koma í veg fyrir að starfsmenn, nemendur og viðskiptavinir 
verði fórnarlömb kynferðislegrar  eða kynbundinnar áreitni.   
Fórnarlömb geta tilkynnt tilfelli til Kærunefndar 
jafnréttismála.  Vinnuveitendum ber aðeins skylda til að 
veita starfsmönnum upplýsingar um lagaleg bönn við 
kynferðislegri áreitni á vinnustöðum með 25 starfsmönnum 
eða fleiri. 
  
Réttindi til æxlunar: Hjón og einstaklingar hafa rétt til að 
ákveða að vild og af ábyrgð fjölda barna sinna, hversu mörg 

ár líða á milli barneigna og hvenær börnin koma í heiminn, 
og hafa upplýsingar og möguleika til þess án mismununar, 
þvingana og ofbeldis. 
  
Mismunun: Konur njóta sömu lagalegra réttinda og karlar, 
þar á meðal samkvæmt fjölskyldu- og fasteignarlögum og 
yfirleitt í réttarkerfinu.  Þrátt fyrir að lögin kveði á um sömu 
laun fyrir sömu vinnu hefur launamismunur verið til staðar á 
milli karla og kvenna.   Samkvæmt skoðanakönnun, 
framkvæmd af stærsta stéttarfélagi landsins, sem kom út í 
september var 9,4 prósent bil á milli launa karla og kvenna, 
þá var tekið til greina menntun, starfsgrein, aldur, fjöldi 
vinnustunda, lengd á vinnustað og fjöldi undirmanna.  Lögin 
kveða á um að vinnuveitendur og verkalýðsfélög skuli vinna 
að því að brúa bilið á milli kynjanna á vinnumarkaði, 
sérstaklega í yfirmannastöðum og að vinnuveitendur skuli 
vinna að því að hætta að skilgreina störf sem kvenna- eða 
karlastörf.  Samkvæmt Jafnréttisstofu hefur ríkið tekið skref 
í þá átt að laða karlmenn að kvennastörfum og öfugt, en 
árangur var takmarkaður.  Jafnréttisstofa staðfesti að mun 
fleiri karlmenn eru í stjórnunarstöðum en konur.    
  
Stjórnvöld styrktu Jafnréttisstofu til að stuðla að jafnrétti 
kynjanna.  Jafnréttisstofa veitti einnig yfirvöldum, 
sveitarfélögum, stofnunum, fyrirtækjum, einstaklingum og 
frjálsum félagasamtökum ráðgjöf og fræðslu um 
jafnréttismál.  Velferðarráðherra skipar fulltrúa í Kærunefnd 
jafnréttismála, sem dæmir í málum um meint brot 
laganna.  Ráðherrann skipar einnig í stöður Jafnréttisráðs úr 
röðum samtaka kvenna í landinu, Háskóla Íslands, fólks í 
atvinnulífinu og sérfræðinga.  Jafnréttisráð leggur fram 
tillögur um hvernig megi jafna rétt karla og kvenna á 
vinnustöðum.    
  
Kærunefnd jafnréttismála úrskurðaði á árinu að lög um 
jafnrétti höfðu verið brotin þrisvar sinnum. Nefndin 
úrskurðaði að innanríkisráðherrann hefði brotið gegn 
jafnréttislögum með því að skipa karlmann sem sýslumanni 

fyrir Húsavíkurbæ, í stað kvenkyns umsækjanda sem var 
talinn að minnsta kosti jafn hæfur.  Í öðru tilvikinu var það 
Heilsugæsla Höfuðborgarsvæðisins  sem braut lög með því 
að veita kvenkyns starfsmanni svipaðar bætur og karlkyns 
samstarfsmanni hennar, jafnvel þótt hún hafi haft meiri 
ábyrgð í starfi.  Í þriðja lagi komst nefndin að því að 
Seðlabanki Íslands hefði brotið jafnréttislög með því að ráða 
karlmann sem sérfræðing í stað kvenkyns umsækjanda sem 
var talin að minnsta kosti jafn hæf. 
 
 
 
 
Börn 
  
Fæðingaskráning: Ríkisborgararéttur er fenginn frá 
foreldrum við fæðingu.  Barn öðlast ríkisborgararétt við 
fæðingu ef báðir foreldrar eru íslenskir ríkisborgarar, ef 
móðirin er íslenskur ríkisborgari eða ef faðirinn er íslenskur 
ríkisborgari og er giftur útlendri móður.  Skráning við 
fæðingu gengur hratt fyrir sig.  Ef hjón af blönduðu þjóðerni 
höfðu fengið skilnað að borð og sæng á þeim tíma er konan 
varð barnshafandi, mun barnið fá ríkisborgararétt móður.  Ef 
barnið er ríkisfangslaust, getur það orðið íslenskur 
ríkisborgari þegar það verður þriggja ára.  Í báðum tilfellum 
mun aðgangur barnsins að félagslegri þjónustu vera háð því 
hvort það hefur dvalarleyfi á Íslandi.  
 
Barnaníð: Samkvæmt nýjustu tölum sem eru frá árinu 2011 
kemur fram að staðbundnar barnaverndarnefndir, en þær 
heyra undir Barnaverndarstofu, fengu 2008 tilkynningar um 
barnaníð.  Þar með talið 1102 tilkynningar um tilfinningalega 
misnotkun, 454 tilkynningar um líkamlegt ofbeldi og 460 um 
kynferðislega misnotkun (í sumum tilvikum voru talin fleiri 
en ein tegund af misnotkun).  Barnaverndarstofa rak þrjú 
meðferðarheimili og greiningarstöðvar fyrir misnotuð börn  
og ólgöráða unglinga með hegðunarvandamál.  
Barnaverndarstofa stjórnaði vinnu 28 barnaverndarnefnda 

um allt land sem voru ábyrgar fyrir umsjón 
barnaverndarvandamála á hverjum stað.  Barnaverndir 
bæjarfélaganna réðu fagmenn með sérþekkingu á 
félagsráðgjöf og barnavernd.   
 
Yfirvöld ráku miðstöð sem mat börnin til að flýta fyrir 
lögsókn í málum þar sem um kynferðislegt ofbeldi barna var 
að ræða og til að draga úr áfalli barnanna.  Árið 2011 fóru 
fram í miðstöðinni 66 rannsóknarviðtöl, 136 börn voru 
greind og fengu meðferð.  Læknisskoðanir voru 
framkvæmdar á 17 börnum.   
 
Forsætisráðherra skipar umboðsmann barna, hann starfar 
óháður ríkisstjórninni, hefur umboð til að vernda rétt, 
hagsmuni og velferð barna.  Þegar hann rannsakar kærur, 
sem venjulega innihéldu líkamlegt-og andlegt ofbeldi og 
ófullnægjandi aðbúnað fyrir veik eða fötluð börn, hafði 
umboðsmaðurinn aðgang að öllum opinberum- og 
einkastofnunum sem hýstu eða að einhverju leyti höfðu með 
umönnun barna að gera.  Umboðsmanninum var ekki veitt 
umboð til að grípa inní einstök mál en gat rannsakað þau á 
þeim grundvelli að finna vísbendingu um hvert stefndi.  
Umboðsmaðurinn gat einnig hrint af stað máli að eigin 
geðþótta.  Þó tillögur umboðsmannsins séu ekki bindandi 
fyrir yfirvöld fóru þau að jafnaði eftir þeim.   
  
Giftingar barna: Í landinu er lágmarksaldur til þess að ganga 
í  hjónaband 18 ára og á það við um bæði kynin.   Árið 2011 
voru engin hjónabönd einstaklinga undir 18 ára aldri. 
  
Kynferðisleg misnotkun barna:  Samkvæmt lögum liggur 
eins til sextán ára fangelsisvist við nauðgun ólögráða barns.  
Lágmarksaldur til að stunda kynlíf með samþykki beggja er 
15 ár.  Lögin banna barnaklám, sem varða allt að tveggja 
ára fangelsi.  Yfirvöld framfylgdu þessum lögum í raun. 

Brottnám barna milli landa: Landið er aðili að Haag-
samningnum frá 1980 um einkaréttarleg áhrif af brottnámi 
barna til flutnings milli landa. 
  
Gyðingahatur 
 
Yfirvöld telja að Gyðingar séu innan við 100 á Íslandi.  Á 
landinu voru engin bænahús Gyðinga né 
menningarmiðstöðvar.  Á árinu voru engar fregnir af 
andstöðu gegn semískum menningarþáttum.   
 
 
 
 
Mansal 
  
Frekari upplýsingar um mansal er að finna á vefsíðu 
Bandaríska Utanríkisráðuneytisins:  Trafficking in Persons 
Report á www.state.gov/g/tip. 
  
Fatlaðir (öryrkjar) 
  
Lögin banna mismunun gegn einstaklingum með líkamlega-, 
skynjunar-, vitsmunalega- eða andlega fötlun þegar kemur 
að atvinnu, menntun, flugferðum og öðrum ferða máta, 
aðgang að heilbrigðisþjónustu, og annarri þjónustu 
ríkisins.  Engar skýrslur bárust um mismunun af þessu 
tagi. Eitt innlent flugfélag mætti ekki þörfum fólks í 
hjólastólum.  Lögin veita fötluðum einstaklingum/öryrkjum 
forgang varðandi störf hjá ríkinu þegar þeir eru jafnhæfir og 
aðrir umsækjendur. Hins vegar fullyrtu talsmenn 
fatlaðra/öryrkja að ekki hafi verið að fullu farið að lögum og 
að meirhluti fátækra á Íslandi séu öryrkjar. Fötluð börn 
stunda skóla (grunnskóla, framhaldsskóla og æðri 
menntun). 
  
Stjórnvöld tryggðu að fatlaðir einstaklingar/öryrkjar hefðu 
aðgang að byggingum, upplýsingum og samgöngum. 

Talsmenn fatlaðra og öryrkja kvörtuðu yfir að aðgangur að 
upplýsingum frá hinu opinbera væru óásættanlegur, þar sem 
ekki allir fatlaðir einstaklingar höfðu aðgang að  rafrænum 
upplýsingum.  Byggingareglugerðir fara fram á að opinbert 
húsnæði og ríkisbyggingar, þar á meðal lyftur, verði 
aðgegnilegar einstaklingum í hjólastólum, að eitt prósent af 
bílastæðum (a.m.k. eitt bílastæði) við opinberar byggingar 
verði tekið frá fyrir fatlaða og að gangstéttir fyrir utan 
aðalinngang slíkra bygginga verði hreinsaðar af snjó og 
klaka eins vel og unnt er.  Brot á þessum reglum eru 
refsiverð með sekt eða fangelsisvist allt að tveimur árum; 
hins vegar kvartaði Öryrkjabandalagið yfir því að sjaldan eða 
aldrei hefur refsingum verið beitt við brot þessarra reglna.  
 
Velferðarráðuneytið fór með umsjón og var ábyrgt fyrir 
verndun réttinda fatlaðra.  Það hafði umsjón með störfum 
sex svæðisbundinna skrifstofa sem veittu þjónustu og 
stuðning við fatlaða.  Ráðuneytið rak greiningar- og 
ráðgjafamiðstöð í Reykjavík sem hafði það verkefni að skapa 
aðstæður fyrir fatlaða/öryrkja svo þeir mættu lifa eðlilegu 
lífi.  
  
Tveir fatlaðir einstaklingar lögðu í júlí fram kvörtun til 
Hæstaréttar varðandi starfsreglur viðhafðar í 
forsetakosningunum 30. júní.  Þeir kvörtuðu yfir því að 
einstaklingar með fötlun gátu ekki fengið aðstoðarmann að 
eigin vali til að hjálpa þeim að greiða atkvæði í kjörklefanum 
en þess í stað þurft að reiða sig á starfsmenn á kjörstað.  
Þessir tveir einstaklingar héldu því fram að þetta væri brot á 
meginreglu leynilegrar atkvæðagreiðslu og kosningin því 
ógild. Hæstiréttur hafnaði kvörtuninni á þeirri forsendu að 
galli á verklagi kosninganna hefði ekki haft áhrif á 
niðurstöður kosninganna.  Í október samþykkti Alþingi lög 
sem leyfa fötluðum kjósendum að hafa með sér 
aðstoðarmann að eigin vali til að hjálpa þeim að greiða 
atkvæði. 

Þjóðar-, kynþátta- og þjóðernisminnihlutar 
  
Innflytjendur, aðallega frá Austur-Evrópu og 
Eystrasaltsríkjunum, urðu fyrir áreitni í einstaka tilfellum 
vegna þjóðernis þeirra. Hammarberg framkvæmdastóri 
mannréttindamála Evrópusambandssins sagði að 
innflytjendum, sem voru u.þ.b. sjö prósent íbúa, fyndist 
erfitt að aðlagast samfélaginu og voru óeðlilega stór hópur 
meðal atvinnulausra. 
  
Óstaðfestar upplýsingar gefa til kynna að sumir leigusalar 
voru tregir eða vildu ekki leigja íbúðarhúsnæði til annarra en 
fólks af íslensku bergi brotnu.  Einnig eru um 
það óstaðfestar fregnir að sumir vinnuveitendur takmörkuðu 
að ástæðulausu ráðningu innfæddra íslenskumælandi 
einstaklinga. 
  
Í desember tók hópur íslenskra unglinga af asískum uppruna 
upp á myndband þar sem hvítur íslenskur karlmaður áreitti 
þá með kynþáttaníð í verslunarmiðstöð nálægt 
Reykjavík.   Eitt ungmennanna birti myndbandið á Facebook 
síðu sinni.  Lögreglan sagðist taka atvikið "mjög alvarlega" 
og hóf rannsókn á málinu. 
 
Félagsleg misnotkun, mismunun og ofbeldi vegna  
kynhneigðar og kynferðisvitundar 
  
Það er saknæmt samkvæmt almennum hegningarlögum að 
mismuna fólki vegna samkynhneigðar, tvíkynhneigðar eða 
kynskiptingar.  Það voru engar tilkynningar um ofbeldi eða 
misnotkun gagnvart fólki í framangreindum hópum.  Ekki er 
talið að fordómar eða hótanir komi í veg fyrir að slík atvik 
séu tilkynnt. 
  
Önnur félagsleg misnotkun og mismunun 
  
Engar skýrslur bárust um misnotkun eða mismunun gegn 
fólki með eyðniveiruna. 

7. Hluti Réttindi starfsmanna 
  
a. Félagafrelsi og réttindi til sameiginlegra 
kjarasamninga 
  
Í lögunum er kveðið á um rétt starfsmanna til að mynda og 
ganga í sjálfstæð stéttarfélög, stofna til löglegra verkfalla og 
gera sameiginlega  kjarasamninga.  Lögin banna mismunun 
þeirra er standa utan félaga en lögin segja ekkert um hvort 
starfsmenn sem reknir eru fyrir að standa utan félaga skuli 
endurráðnir.  Lögin leyfa hins vegar sektir gagnvart 
vinnuveitendum sem stunda slíkt.  Lögin leyfa stjórnvöldum 
að setja bráðabirgðalög til að þröngva aðilum í 
sáttaumleitanir þegar verkföll ógna helstu atvinnugreinum 
hagkerfisins, svo sem sjávarútveginum. 
  
Stjórnvöld vernduðu þessi réttindi í reynd og starfsmenn 
nýttu þau.  Stéttarfélög voru óháð stjórnvöldum og 
stjórnmálaflokkum.  Kjarasamningar ná til næstum 100 
prósent vinnuaflsins.  Sjálfstæðir verktakar réðu stundum til 
sín undirverktaka til þess að forðast að ráða starfsmenn sem 
voru bundinir kjarasamningum.   
 
b. Bann við nauðungar- og skylduvinnu 
  
Lögin banna hvers konar nauðungar-og skylduvinnu.  Það 
voru engar upplýsingar á árinu um að fórnarlömb mansals 
væru færð af  vinnustað vegna nauðungarvinnu. 
  
c. Bann við barnavinnu og lágmarksaldur til vinnu 
  
Stjórnarskráin og lögin banna ráðningu einstaklinga yngri en 
16 ára í verksmiðjur, á skip, eða á aðra staði sem eru 
hættulegir eða krefjast erfiðisvinnu, atvinnurekendur sinntu 
þessu banni.  Börn sem eru 14 eða 15 ára mega vinna 
hlutastarf eða létta hættulausa vinnu í skólafríum.  Vinnutími 
þeirra má ekki vera lengri en venjulegur vinnutími 

fullorðinna í sömu stöðu.  Vinnueftirlitið framfylgdi lögum um 
barnavinnu með skilvirku eftirliti og viðurlögum.  
Vinnueftirlitið var nægilega fjármagnað. 
  
d. Viðunandi vinnuaðstæður 
  
Lögin kveða ekki á um lágmarkslaun.  Lágmarkslaun eru 
umsamin í hinum ýmsu kjarasamningum.  Starfsmenn í 
umsömdum starfsgreinum fá sjálkrafa þau laun sem 
kjarasamningar kveða á um. Þetta á við alla og þar með 
talda erlenda starfsmenn hvort sem þeir eru meðlimir í 
verkalýðsfélögum eða ekki.  Á meðan samningarnir geta náð 
yfir ákveðna iðn og ákveðnar atvinnugreinar eða eins og í 
sumum tilfellum eru tengdir ákveðnum fyrirtækjum, eru 
umsamin laun ákveðin samkvæmt starfssviði.  Lögin kveða á 
um sömu laun fyrir sömu störf.   
  
Vinnuvikan telur 40 klukkustundir.  Allir eiga rétt á þriggja 
klukkustunda hléi á fullum launum á viku.  Starfsfólk fær 
árlega greidda 13 heila frídaga og tvo hálfa daga.  Lögin 
kveða á um að ef vinnudagur fer fram úr átta 
klukkustundum ber að greiða yfirvinnu.  Yfirvinna er svipuð 
hjá öllum stéttafélögum, en stéttafélögin ákveða skilmála 
yfirvinnugreiðslna þegar á kjarasamningum við 
Vinnuveitendasamband Íslands stendur.  Starfsmenn eiga 
heimtingu á 11 klukkustunda hvíld innan hverra 24 stunda 
og einn frídag í viku.  Undir sérstökum kringumstæðum, 
geta vinnuveitendur minnkað 11 klukkustunda hvíldina niður 
í minnst átta stundir, en þá þurfa þeir að bæta 
starfsmönnum upp sem svarar einum og hálfum tíma í hvíld 
fyrir hverja klukkustund sem tekin er af hvíldartíma.  Þeir 
geta einnig frestað frídegi, en starfsmaðurinn verður að fá 
sambærilegan hvíldartíma innan 14 daga.  Vinnueftilitið 
framfylgir þessum reglum. 
  
Lögin setja staðla um vinnuvernd og Velferðarráðuneytið sá 
um og framfylgdi þeim í gegnum Vinnueftirlitið, sem 
framkvæmdi bæði fyrirbyggjandi og afturvirkar 

skoðanir.  Ráðuneytið getur lokað vinnustöðum sem ekki 
uppfylla staðla um öryggis-og heilbrigðismál, til þessa ráðs 
var ekki gripið á árinu.  Vinnueftirlitið hafði 30 starfandi 
vinnueftirlismenn (14 sem framkvæma  almenna 
vinnustaðaskoðanir og 16 sem skoða vélakost).  
Vinnueftirlitið framfylgdi sínu eftirlitshlutverki í raun. 
Vinnueftirlitið getur beitt, og beitti dagsektum á fyrirtæki 
sem ekki fylgdu leiðbeiningum sem gerðar voru til að hvetja 
til bættra vinnuaðstæðna.  Til þess að draga úr fjölda slysa í 
tengslum við starfsemi í námuvinnslu og í löndun á fiski, gaf 
Vinnueftiritið í april út tilkynningu til verktaka, viðskiptavina 
og annarra hagsmunaaðila til að leggja áherslu á góða 
starfshætti og verklag í þessum starfsgreinum.   Ríkið veitti 
öllum í landinu alhliða heilsugæslu.  
  
Það voru vísbendingar um að óskráðir erlendir verkamenn, 
aðallega menn í byggingariðnaði og veitingahúsarekstri, 
fengu of lág laun og væru látinir vinna of langan vinnudag á 
sama tíma og þeir bjuggu í ófullnægjandi húsnæði eða 
jafnvel á byggingarstað.  Flestir heimildarmenn lögðu 
áherslu á að mennirnir unnu ólöglega af fúsum og frálsum 
vilja, því þannig gátu þeir fengið mun hærri laun en þeir 
hefðu getað fengið í heimalöndum sínum í Austur Evrópu 
eða Eystrasaltslöndum. Brot gegn öryggis og heilsustöðlum 
áttu sér stað í öllum atvinnugreinum, en árið 2011 átti það 
sér oftast stað í fiskvinnslu.  Ungir starfsmenn og starfsmenn 
sem ekki skildu eða töluðu íslensku og þekktu ekki 
staðbundin lög og reglugerðir voru líklegri til að vera látnir 
vinna við hættulegar aðstæður.  Erlendir starfsmenn og 
ófaglærðir verkamenn voru líklegri til að vera fórnarlömb 
slysa á vinnustað.  Í nýjustu tölum frá árinu 2010 kemur 
fram að Vinnueftirlitið greindi frá þremur dauðsföllum á 
vinnustað og 1174 slysum.  Brot á launa-og yfirvinnu 
stöðlum voru algengust í veitinga- og gistihúsageiranum.  

